
Келир жылгъа - «Заман» бла бирге!
Багъалы шуёхла.

Сиз ана тилибизде чыкъгъан газетибизге алыкъа жазылыргъа жетишалмай 
тура эсегиз, аны жангы жылда да алып турур ючюн, почтагъа ашыгъыгъыз! 

Жазылыуну алты айгъа багъасы тюрленмегенди - 356 сом 10 капекди.
«Заман» газетни редколлегиясы.

Ачыкълыкъ

2 бет 4 бет3-4 бетле

С
ТV-ны бла радиону 

программалары
Умут-барды, закон 

а - жокъду 

2 бет

КЕНГЕШ

КЪУУАНЧЛЫ ИНГИР

Жыйылыу

Тюбешиуню ача, шахар со-
ветни башчысы Лидия Диге-
шева библиотеканы директору 
Людмила Машуковагъа эм 
библиотека да ишлегенлеге 
бу байрамны къураргъа этген 
болушлукълары ючюн жюрек 
ыразылыгъын билдиргенди. 

Бек алгъа мында ишлегенле 
Къабарты-Малкъарны бла Къа-
рачай-Черкес республикаланы 

Озгъан шабат кюн Терк 
районну Плановское элини 
муслийманларына   къууанчлы 
иш болгъанды. Мында 130-150 
адам сыйынырча жангы меж-
гит ачылгъанды. Плановчула-
ны  аны  бла алгъышларгъа 
республиканы районларын-
дан, Север Осетия-Аланиядан 
да къонакъла келген эдиле.

КъМР-ни муфтийини орунбаса-
ры Анзор Емкужев, байрам жый-
ылыуну ача, межгитни ишлетген 
адамгъа къаллай бир   сууаплыкъ 
жетгенини юсюнден айтханды. 
Ол муслийманлагъа   Сыйлы 
Къуранны эмда дин китапланы 
саугъалагъанды.  

Бу къууанчха Север Осетия-
Алания Республиканы муфтийи 
Хаджи-Мурат Гацалов эмда Эль-
хотово элни муслийман жамауаты  
да къатышхан эдиле. Хаджи-Мурат  
хажи межгит адамланы тюз ниет-
леге юйретиуню, адеп-къылыкъны 
арасы боллугъуна ийнаннганын 
чертгенди. Ол да плановчулагъа 
саугъагъа дин китапла бла Къуран 
келтиргенди.   

Эллиле бизни бла ушакъда 
айтханларыча, элни  межгити 1931 
жылда жабылгъан эди. Андан бери 
муслийманланы бирге жыйылып 
намаз этер онглары жокъ эди. «Бир 
заманда элни Культура юйюнде 
жыйылып тургъанбыз, анда энчи 
отоучукъ берген эдиле. Болсада 
алгъаркълада уа андан да кетерге 
тюшгенди. Андан сора уа элни ий-
мамы Борис Кумыковну юйюнде 
жыйылып тургъанбыз, алай ары 
он адамдан кёп келмегенди. Мен 
намазгъа олтургъанымда, Ал-
лахдан элге жангы межгит тилеп 
тургъанма, бюгюн мени тилегим 
къабыл болду. 

Ёмюрлюк хазналаны 
юслеринден сёлешиу

Игиликни, 
жарашыулукъну 
ниетлерин жая 

Бахсан аузунда жарыкъландырыуну 
биринчи от жагъасы

Черек районну жер-жерли 
администрациясында корруп-
циягъа къажау комиссияны 
жыйылыуу болгъанды. Анда 
коррупцияны профилакти-
касы бла байламлы  целевой 
программада белгиленнген 
мадарла жашауда къалай  
бардырылгъанларыны юсюн-
ден администрацияны баш-
чысыны орунбасары Эриста-
уланы  Абдурахман доклад 
этгенди.

Ол 665 заявление эм тарыгъыу 
келгенин билдиргенди. Жюзден 
артыкъ адам, кеслери келип, 
район башчыгъа тилеклерин 
айтхандыла. Жашау юйле эм 
коммерция мекямла ишлерге 
жер участкала бериле туруп 
коррупция болгъанына бла къал-
гъанына квартал сайын къаралып 
тургъанды.

Коррупция жаны бла комиссия 
ал кезиуде этген оноула къалай 
толтурулгъанларыны юсюнден 
отчётну Алафайланы Казбек эт-
генди. Андан сора «Коррупциягъа 
къажау кюреш хар кимни ишиди» 
деген конкурсда хорлагъанлагъа 
саугъала берилгендиле.

Районну битеулю билим берген 
учрежденияларындан келген сочи-

РФ-ни ФСИН-ини къор-
къуусузлукъ бёлюмюне 
быйыл 20 жыл толгъанды. 
Анга аталып, федеральный 
службаны КъМР-де Управле-
ниясында байрам жыйылыу 
болгъанды, деп билдиредиле 
бизге ведомствону пресс-
службасындан. 

Коллегаларын алгъышлай, 
Управленияны таматасы Василий 
Фёдоров алагъа саулукъ, насып 
тежегенди эмда аланы тёзюмлю 
болургъа чакъыргъанды. «Уго-
ловно-толтуруучу системаны баш 
мураты - бизни учреждениялада 
тутулуп тургъан адамланы, мын-
да ишлегенлени да ырахатлыкъ-
ларын жалчытыуду. Бу къыйын 
эм жууаплы иш а къоркъуусуз-
лукъ бёлюмню боюнундады. Сиз 
аманлыкъчыланы терсликлерине 
жолукъдуруу системаны битеу 
бёлюмлерине уллу себеплик эте-
сиз»,- дегенди ол.

Васильев дагъыда уголовно-
толтуруучу системада ишлегенле 
мындан ары да кеслерини борчла-

Бу кюнледе КъМР-ни Пар-
ламентини Билим бериу эм 
илму жаны бла комитетини 
башчысы Муаед Дадов Те-
рек шахарны  школчулары  
бла тюбешгенди. Бу иш жаш 
адамланы республикада 
власть органларыны иши 
бла шагъырейлендирир му-
рат бла къуралгъанды. 

Муаед Да дов айтханыча, 
быллай тюбешиуле мындан ары 
дайым да бардырыллыкъдыла. 
Алада парламентарийле жаш 

Нальчикни арасында Прави-
тельствону юйюню аллында 
майданда бек баш эмда бек бий-
ик (18 метр) ёлка салыннганды. 
Аны КъМР-ни Башчысыны юй 
бийчеси республиканы жамауа-
тына саугъагъа 2010 жылда сатып 
алгъан эди. Ол заманда Фатима 
Канокова дагъыда бийикликлери 
14 метрге жетген юч ёлка алгъан 

Билирге Билирге 
талпыннган школчулаталпыннган школчула
адамланы культура, социаль-
ный, жамауат ишлеге тири 
къатышыргъа, патриот ниетлеге      
юйретирикдиле. 

Жыйылыуну ача,  депу тат 
республиканы законла чыгъа-
рыучу баш органыны структу-
расыны эмда ишини юсюнден 

айтханды, сора жашланы бла 
къызланы сорууларына жууап-
ла бергенди.   Ала уа кёп тюр-
лю эдиле, ол санда россейли 
эм республикалы законланы 
энчиликлерини, бийик окъуу 
юйлеге кирирча, ол санда тыш 
къыраллада да,  къаллай  онгла 

халкъ поэти Зумакъулланы 
Танзиляны чыгъармаларын 
окъугъандыла. Кавказны белги-
ли назмучу тиширыуу тауушлукъ 
чыгъармаларында таулу халкъ-
ны, таулу тиширыуну сыфатла-
рын къурагъанды. Не къыйын 
болумда да адамлыкъларын 
тас этмеген, тёзе билгенлени 
ол поэзиясында ачыкъ кёргюз-
талгъанды. 

Миллетге, Танзиляча, уллу 
шайыры болгъан насыпды. 
Хар адамны энчи къылыгъы, 
ызы, къадары болгъанча, хар 
миллетни да энчи ышанла-
ры бардыла. Аланы дуниягъа 
ачыкълагъан жууаплы эм сыйлы 
ишди, жаланда бек фахмулу 
толтураллыкъ. Поэтесса ол жу-
мушну тамамлагъанды. 

Ызы бла библиотекачыла 
Къабарты-Малкъарны халкъ 
поэти Фоусат Балкарованы 
чыгъармачылыгъыны юсюнден 
айтхандыла.

Республикада женсоветле къуралгъанлы  токъсан  жыл 
болгъанына жораланнган байрам ишлени  чеклеринде 
Нальчикни ара библиотекасында назмучу  тиширыулагъа 
аталгъан ингир бардырылгъанды. Анга КъМР-ни  Башчы-
сыны  кенгешчиси Уяналаны Аминат къатышханды.

Хычыуун къайгъырыула

Баш ёлка салыннганды
эди. Ала республиканы ара ша-
харына Пятигорск эм Владикав-
каз жанындан кирген жерлеге, 
Нарткъалада-бу жандауурлукъ 
этгенни туугъан шахарында май-
данда салынадыла.

Жангы жылны белгиси артыкъ-
да кече бек ариу кёрюнеди. Аны 
тюрсюнлю чыракълары жансала, 
ол тийреледе ингирликде ойнар-

гъа чыкъгъан сабийле андан кёз-
лерин алалмай кёп сюеледиле. 
Жалгъан назыны шарладан бла 
бантладан кюмюш мынчакъла 
жасайдыла, ёрге бла энишге 
«чабып тургъан» чыракъчыла уа 
буз гыртлагъа ушайдыла.

КъМР-ни Башчысыны бла
   Правительствосуну 

пресс-службасы.

Ыразылыкъ ЮБИЛЕЙ

Бахсан аузунда бек биринчи 
школну узакъ 1930 жылда ишлеп 
башлагъандыла. Аны къурулу-
шуна къолундан бир зат келген, 
ишлерге жарагъан адамланы 
барысы да къатышхандыла. Ёгюз 
арбала бла ташла ташыгъаынды-
ла, анда хазыр этип таудан агъач 
келтиргендиле. Битеу ишле къол 
бла тамамланнгандыла. Эки 
жылдан сора окъуучула школну 
босагъасындан атлагъандыла. 
Андан ары жыллада уа окъуучула 
ол тийредеги эллени барысындан 
да келгендиле: Челмасдан, Къыз-
генден, Курмудан, Кылдыдан. 
Дерсле эки сменни бардырыл-
гъандыла, бир къауум классла уа 
экишер окъуна бола эдиле. 

Устаз коллектив мындагъы-
ладан бла тышындан келген 
педагогладан къуралгъанды. 
Бу школда бек биринчи билим 
алгъанла кеслерини тауушлукъ 
устазларын унутмагъандыла: 
Этезланы Омарны, Абдуллаланы 
Фатиманы, Борчаланы Юсюп-
ню, Къадырланы Маштайны, 
Александр Фрезени, Ботталаны 
Ибрагимни, Батчаланы Маго-
метни, Баниев Бакъсанукъну, 

Константин Бурыйни, Алексей 
Ильинни, Татьяна Рыкованы, 
Анна Смирнованы, Георгий Ту-
аевни. КъМАССР-ни Баш Со-
ветини Указы бла 1936 жылда 
Огъары Бахсанны орта школу-
на, республикада бек игиледен 
биринеча, А.М. Горькийни аты 
аталгъанды, устаз Абдуллаланы 
Фатима уа ёсюп келген жаш тё-
люню окъутуугъа бла юйретиуге 
салгъан къыйыны ючюн къы-
рал саугъагъа-Урунууну Къызыл 
Байрагъыны орденине тийишли 
болгъанды. 

Уллу Ата журт урушну къыйын 
жыллары. Ол совет халкъны 
хорламы бла бошалыргъа жыл 
бла эки айдан аз къалгъанда уа, 
малкъар халкъны туугъан же-
ринден кёчюрюу. Школ да, эл да 
онюч жылны ёксюзлюк сынады. 
Устазланы бир къауумлары уруш 
аулакъладан къайтмай къалдыла, 
башхалары уа ёмюрледен бери да 
жашап келген туугъан жерлерин-
ден зор бла къысталдыла. 

Айхай да, уруш, кёчгюнчюлюк 
да кеслерини ызларын къойгъан 
эдиле. Халкъ туугъан жерине 
къайтды. Алай хар затны да 

жангыдан башларгъа  тюшдю. 
1957-1958 жыллада жангы школ 
ишленди. Ол заманда аны ди-
ректору, КъМАССР-ни сыйлы 
устазы, уруш  отундан сау къайт-
хан Теммоланы Муссаны бу ишде 
уллу къыйыны барды. Отузунчу 
–къыркъынчы жыллада мында 
халкъгъа билим бериуге къыйын 
салгъанланы педагогланы жан-
гы тёлюсю  алышындырды. Ала-
ны орунларына къыралны бийик 
билим берген окъуу юйлерин 
бошап келген жаш устазла иш-
леп башладыла. Ма аланы бир 
къауумлары: Будайланы Лейла, 
Жаппуланы Раиса, Гюлюйланы 
Юсюп, Жаппуланы Соня, Теммо-
ланы Мухадин, Жаппуланы Баку, 
Ахматланы Алий, Ёзденланы Хы-
зыр, Жаппуланы Ратмин. Была 
барысы да кёчгюнчюлюкню 
жылларында эмда андан сора 
жыллада туугъан жаш тёлюню 
юйретиуге бла билим бериуге, 
аз-кёп болса да, кеслерини 
юлюшлерин къошхандыла. Ала-
ны районну бла республиканы 
айныуларында тийишли къый-
ынлары барды.

Ахыры 2-чи бетдеди.

ДАТА

Жыйырма жылны 
къоркъуусузлукъну жалчыта

рын  бет жарыкълы толтурлукъла-
рына ышаннганын чертгенди. 

Коллегаларын байрамлары 
бла жууапха тартыу системаны 
учрежденияларыны башчылары 
да алгъышлагъандыла. Бютюнда 
ариу сёзлеге тиширыула тийиш-
ли болгъандыла. 

Уллу-гитче да улутхагъа къажау

Власть эмда оноучу органла  
къартлагъа, къыяулулагъа 
кёбюрек къайгъырыргъа ке-
рекдиле.  КъМР-ни Башчысы 
Арсен Каноковну ол излемин 
толтурур муратда Правитель-
ствону Председатели Руслан 
Хасанов РФ-ни Социальный 
страхование фондуну КъМР-
де регион бёлюмюню оноучу-
лары бла тюбешгенди.

 Регион бёлюм саусуз адам-
лагъа болушур ючюн къал-
майды, ала жамауатдан айы-
рылмазча мадарла да этеди. 
Жыл сайын санитар кереклери 
болгъан кресло шинтикле, крес-
ло арбачыкъла, костыльле, 
ходунокла, медицина тономет-
рле эм кёп башха затла алына-

Къабарты-Малкъар Республи-
каны жеринде агъачла ючюн 
федеральный бюджетге тёлерик 
ахчаны толусунлай берип бо-
шагъанды. Аны юсюнден тюнене 
бардырылгъан битеуроссей се-
лектор кенгешде айтылгъанды. 
Аны видеоконференция халда 
Рослесхозну башчысыны орун-

Сакъатлагъа –къошакъ болушлукъ
дыла. Тюрлю-тюрлю протезле 
хазырланыладыла, башха жу-
мушла да тамамланыладыла. 
Ол ишлеге къоратылгъан ахча 
74 миллион сомгъа жетгенди. 
Алай болса да, ол азлыкъ этеди.

Аны себепли республиканы 
Правительствосу инвалидлеге 
болушууну кёбейтирге деп, 
аллай борч салгъанды. Аны 
толтурургъа уа Страхование 
фондха къошакъ халда 76,7 
миллион сом бёлюннгенди. Ол 
ахча саусузлагъа керек болгъан 
техника эмда протез-ортопедия 
изделияла сатып алыугъа къо-
ратыллыкъды. Руслан Хасанов 
бу жумушланы тамамларыкъ-
ладан ахча керекли затлагъа 
къоратылырын,быйыл окъуна 

хайырланылырын эмда бу ишде 
ачыкълыкъ болурун излегенди.

Тюбешиуде инва лид лени 
санаторий-курорт путевкала 
бла жалчытыу не халда бол-
гъанына да къаралгъанды. Ол 
доюн тюйюлдю, ала бла граж-
данланы башында айтылгъан 
къауумуну жаланда тёртден 
бири жалчытылынады. КъМР-
ни Правительствосуну Пред-
седатели бу болумну тюрленди-
рирге керекди деп,сёзню къаты 
салгъанды эмда анга себеплик 
этерге айтханды.

КъМР-ни Башчысыны бла
Правительствосуну

пресс-службасы.

Республиканы федеральный бюджетге борчу жокъду
басары Анатолий Булдаков бар-
дыргъанды.

  Кенгешге КъМР-ни Правитель-
ствосуну вице-премьери Мухамед 
Кодзоков бла КъМР-ни Агъач 
мюлк жаны бла комитетини пред-
седатели Сотталаны Къурман 
къатышхандыла. Анда агъачла 
ючюн федеральный бюджетге 

тёленирик хакъны бермей, бор-
члу болуп къалгъанла СКФО-да 
кёп болгъанлары чертилгенди. 
Алай Къабарты-Малкъар аланы 
санына кирмейди.

КъМР-ни Башчысыны 
бла Правительствосуну                                                                     

пресс-службасы

Ахырында  ишлеринде жети-
шимле болдургъан бир къауум 
адам «РФ-ни ФСИН-ине - 20 
жыл» деген сыйлы майдалла бла 
саугъаланнгандыла. Жыйылыу 
концерт программа бла бошал-
гъанды.

Бизни корр.

ПРАВИТЕЛЬСТВО

болгъанларыны юслеринден. 
Дагъыда жаш адамла усталыкъ 
сайлагъанда,   жангылмай къа-
лай къаллыгъын, ишсизлени 
саны уллу нек болгъанын билир-
ге сюйгендиле. 

Ахырында Дадов жаш адам-
ланы билим алыуда жетишим-

ли болургъа чакъыргъанды. 
«Школда не къадар кёп билир-
ге итинсегиз, ол сизни келир 
жашауугъузда уллу болушлукъ 
этерикди», - дегенди. 

Бизни корр.

Ахыры 2-чи бетдеди.

нениялагъа комиссия къарагъан-
ды эм школчула саугъаланнганды-
ла. 1-чи жерге Къара-Суу элде орта 
школну 9-чу классыны окъуучусу 
Жаболаны Жамиля чыкъгъанды 
(башчысы Биттууланы Марина-
ды), 2-чи жерни Къашхатауда орта 
школну 10-чу классыны окъуучусу 
Чеченланы Самира алгъанды, 
(башчысы Мокъаланы Зухурады) 
эм 3-чю жерге Къара-Сууда орта 

школну 8-чи классыны окъуучусу 
Айшаланы Фатима тийишли бол-
гъанды. Аны  ишине башчылыкъ 
этген Гергъокъланы Лейляды.

Хорлагъанлагъа  эм аланы 
жазыу ишлерине башчылыкъ 
этгенлеге Черек районну адми-
нистрациясыны грамоталары эм 
саугъала берилгендиле.

 БЁЗЮЛАНЫ Залина.

Малчылыкъ бла 
кюрешгенлеге-субсидияла

Къабарты-Малкъар Республи-
каны Эл мюлк министерствосуну 
пресс-службасындан билдирген-
лерине кёре, сют малчылыкъ 
бла кюрешген эл мюлк товарла 
чыгъарыучулагъа субсидияла 
берилликдиле.

Быйыл Къабарты-Малкъаргъа 
экономика жаны бла магъаналы 
регион программаланы бар-
дырыугъа деп федеральный 
бюджетден ахча жиберилген 
эди. Алгъаракъда РФ-ни Эл 
мюлк министерствосу бизни ре-
спублика бла аны бла байламлы 
келишим этгенди. Анга кёре, 
КъМР-ни Эл мюлк министер-
ствосу быйыл 25-чи декабрьге 
дери башында сагъынылгъан 
юридический лицоланы санында 
быллай болушлукъ къоллу болур-
гъа сюйгенледен документлерин 
жыярыкъды. Ахча КъМР-ни Пра-
вительствосу сют малчылыкъны 
айныууна субсидияланы бериу 
жаны бла быйыл 20-чы апрельде 
бегими бла этген жорукъла бла 
юлешинирикди. 

Бир тюрлю соруулары бол-
гъанла бу телефонла бла сёле-
ширге боллукъдула: 47-66-00, 
47-75-42, 47-71-84, 47-75-60. 

Бизни корр.

Программа

Эсгериу китап 
чыгъарыр 

муратлыдыла

ЗАМАН

Хасанияны Культура юйюнде 
бу кюнледе элни жамауаты бла  
тюбешиу болгъанды. Ол Политика 
репрессиягъа тюшгенлени битеу-
миллет жандауурлукъ жамауат ор-
ганизациясыны башламчылыгъы 
бла  къуралгъанды. Жыйылыу 
не мурат бла бардырылгъанын 
ангылата, организацияны баш-
чыларындан бири Къожакъланы 
Надежда элде сюргюнде болгъан-
ланы санын тохташдырыргъа, би-
ригиуню бёлюмлерин къураргъа 
кереклисин чертгенди.

Ол бу жамауат организация 
не жумушла бла кюрешгенин да 
билдиргенди. Аны мураты ре-
прессиягъа тюшгенлени атлары 
ёмюрде да унутулмазча этиу, бир 
адам да къалмай жазылгъан Эс-
гериу китап чыгъарыу болгъанын 
айырып айтханды. «Репрессияны 
хатасындан ёлген жерлешлери-
бизге Нальчикде "Ёмюрлюк отну" 
къатында эсгертме ишлерге эмда 
китап жарашдырыргъа  деген 

Бу байрамны бизге берген адам-
лагъа насып тежейме», - дегенди 
бизни бла ушакъда Яхья Джанкула-
ев. Былайда Яхьяны къарт аппасы 
Закария революциягъа дери Эльхо-
тово элни иймамы болуп тургъанын 
айтырчады. 

Жангы мекям а Хамурза Емузов-
ну атын жюрютеди. Аны туудугъу 
Мадина Тубекова  бизге айтханыча, 
революциягъа дери Плановское 
элде юч межгит болгъанды, аны 
аппасы аладан бирини иймамы 

Будайланы Ахмат - огъары бах-
санчыланы арасында филология 
илмуланы биринчи кандидатыды, 
Теммоланы  Далхат - медицина 
илмуланы  докторуду, профес-
сорду, Жаппуланы Абдул-Керим, 
Гюлюйланы Магомет, Курданланы 
Магомет медицина илмуланы, 
Жубуланы Салих геология-минера-
логия илмуланы, Жаппуланы Дахир 
физика-математика илмуланы, 
Жаппуланы Тамара  - педагогика 
илмуланы кандидатларыдыла. 

Бу школну бошагъанланы ара-
сында белгили башчыла, къырал 
къуллукъчула да бардыла. Аланы 
санында Гызыланы  Бертни, Гы-
зыланы Ларисаны, огъарыда аты 
сагъынылгъан Жаппуланы Тама-
раны, Гюлюйланы Ханафийни, 
Гежаланы Шамкъызны, Ёзденланы 
Балкъызны айтыргъа боллукъду. 
Огъары Бахсанда туууп, бу школда 
окъугъан Будайланы Азрет бла Тем-
моланы Хамит малкъар адабиятны 
айныу атламларына уллу къыйын 
къошханладандыла. Кёчгюнчю-
люкден къайтхандан сора кесини 
атын айтдыргъан фахмулу поэтле-
ден бири Мокъаланы Магомет да 
мында туугъанды. 

Огъары бахсанчыла кеслерини 
аламат спортсменлери бла да 
ёхтемленедиле. Аланы арасында 
СССР-ни эмда Россейни чемпион-
лары, уллу турнирледе хорлагъанла 
бардыла: мында спортну халкъла 
аралы классдагъы устасы, тау-
лыжа спортдан алгъын къыралны 
жыйымдыкъ командасыны члени 
Гюлюйланы Дагиб, альпинизмден 
спортну усталары Гюлюйланы 
Юсюп бла Теммоланы Ибрагим, 
ауур атлетикадан Ностуланы Хажи-
мурат, эркин тутушуудан Магомет-
ханланы Магомет бардыла.

Арт жыллада Огъары Бахсанны 
школунда кёрюмдюсюне кёре 
хазна тюрлениу болмагъанды: 180 
окъуучугъа жери болгъан школгъа 
дери бёлюмю, библиотекасы, бир 
жолгъа 36 адам олтурурча жери, 
аш отоуу бла алгъыннгы бир къатлы 
юй. Болсада, билим бериуню кёп 
заманны хайырланылып келген 
тёрели системасы эскиргенди. 
«Билим бериуню» баш магъананы 
тутхан миллет проектин бла Рос-
сейде билим бериуню жангыртыуну 

Инна Кашежеваны юсюнден да 
тынгылы материал жыйгъандыла 
библиотекачыла. Инна Иналовна 
Москвада ёсгенликге, жашагъан-
лыкъгъа, атасыны, тукъумуну же-
рине уллу хурмет этгенди. Кашеже-
ваны «Возьми меня в Балкарию» 
деген назмусу халкъны бек сюйген 
жырларындан бириди. Андан сора 
да, къабартылы поэтесса таулу-
ланы юслеринден кёп сейирлик 
назмула жазгъанды. Бизни милле-
тибиз игиликни унутмайды, ыспас 
эте биледи: Огъары Малкъар элде 
орамладан бири Инна Кашежева-
ны атын жюрютеди.

КъМР-ни культурасыны сыйлы 
ишчиси Моттайланы Светлана 

Ёмюрлюк хазналаны юслеринден сёлешиу

Игиликни, жарашыулукъну ниетлерин жая

Бахсан аузунда жарыкъландырыуну биринчи от жагъасы Хасанов Р.Т.-Къабарты-Малкъар Республиканы 
Правительствосуну Председатели (Ведомствола аралы 
комиссияны председатели)

Васильев С.В.-Къабарты-Малкъар Республикада ич 
ишлени министри (Ведомствола аралы комиссияны 
председателини орунбасары)

Афаунов А.М.-Къабарты-Малкъар Республиканы 
спорт эм туризм министри

Бобылев В.Н.-Къабарты-Малкъар Республиканы 
православный килисаларыны благочинныйи (ыразы-
лыгъына кёре)

Вербицкий А.И.-Россей Федерацияны Президентини 
Север-Кавказ федеральный округда толу эркинликли 
келечисини аппаратыны Къабарты-Малкъар Республи-
када баш федеральный инспектору (ыразылыгъына 
кёре)

Гелястанланы А.А.-Къабарты-Малкъар Республикада 
Ич ишле министерствону жамауат низамны сакълауну 
къурау жаны бла управлениясыны тамата инспектору 
(Ведомствола аралы комиссияны секретары) (ыразы-
лыгъына кёре)

Дзасежев Х.О.-Къабарты-Малкъар Республиканы 
Муслийманларыны дин управлениясыны председатели 
(ыразылыгъына кёре)

Жанатайланы С.А.-Къабарты-Малкъар Республи-
каны Парламентини Урунуу, социальный политика эм 
саулукъ сакълау жаны бла комитетини председатели 
(ыразылыгъына кёре)

Жеккеланы А.М.-Къабарты-Малкъар Республиканы 
прокуроруну биринчи орунбасары (ыразылыгъына кёре)

Закураев З.Х.-Къабарты-Малкъар Республиканы 
прокуратурасыны бёлюмюню таматасы (ыразылыгъ-
ына кёре)

Зумакъулланы Б.М.-Къабарты-Малкъар Республика-
да Адамны эркинликлери жаны бла уполномоченный 
(ыразылыгъына кёре)

Карашев А.В.-Къабарты-Малкъар Республиканы 
саулукъ сакълау эм курортла министри

Кменный С.Л.-Россей Федерацияда Къоркъуусуз-

Къабарты-Малкъар Республиканы Право бузукълукъланы профилактикасы 
жаны бла ведомствола аралы комиссиясыны къауумуну юсюнден

   Къабарты-Малкъар Республиканы Правительствосуну

Б Е Г И М И
                                   2012 жылда 13-чю декабрьде                №280-ПП

Къабарты-Малкъар Республиканы Правительство-
су бегим этеди:

1.Къабарты-Малкъар Республиканы Право бузукъ-
лукъланы профилактикасы жаны бла ведомствола 
аралы комиссиясыны къауумун къабыл кёрюрге 
(тизмеси бу бегимге къошулады).

  2.Къабарты-Малкъар Республиканы Правитель-
ствосуну «Къабарты-Малкъар Республиканы Право 
бузукълукъланы профилактикасы жаны бла ведом-
ствола аралы комиссиясыны къауумуну юсюнден» 
2012 жылда 25-чи майда чыгъарылгъан 141-ПП но-
мерли бегими кючюн тас этгеннге санаргъа.

Къабарты-Малкъар Республиканы  
Правительствосуну Председателини  къуллугъун толтургъан                                               И.МАРЬЯШ.

Къабарты-Малкъар Республиканы  Правительствосуну  2012 жылда 13-чю  декабрьде 
чыгъарылгъан  280-ПП номерли  бегими бла къабыл кёрюлгенди

лукъну федеральный службасыны Къабарты-Малкъар 
Республикада Управлениясыны таматасы (ыразылыгъ-
ына кёре)

Къулбайланы Р.М.-Россей Федерацияны Наркоти-
клеге контроль этиу жаны бла федеральный службасы-
ны Къабарты-Малкъар Республикада Управлениясыны 
таматасы (ыразылыгъына кёре)

Кумахов М.Л.-Къабарты-Малкъар Республиканы ас-
ламлы информация органла, жамауат эм дин органи-
зацияла жаны бла министрини къуллугъун толтургъан

Огузова С.А.-Къабарты-Малкъар Республиканы 
Башчысында сабийни эркинликлери жаны бла упол-
номоченный (ыразылыгъына кёре)

Портова Г.А.-Къабарты-Малкъар Республиканы 
Правительствосуну Председателини орунбасары

Семенов П.Г.-Къабарты-Малкъар Республиканы 
билим бериу эм илму министри

Сорокин В.И.-Нальчик шахар округну жер-жерли ад-
министрациясыны башчысыны къуллугъун толтургъан 
(ыразылыгъына кёре)

Сумайланы А.Х.-Къабарты-Малкъар Республиканы 
Спорт эм туризм жаны бла комитетини председатели 
(ыразылыгъына кёре)

Тхагалегов Т.Л.- «Афганистанны,тюрлю-тюрлю 
жерледе чыгъа туруучу урушланы эмда  аскер къа-
угъаланы ветеранларыны союзу» Къабарты-Малкъар 
республикалы жамауат организацияны председатели 
(ыразылыгъына кёре)

Тюбейланы А.И.-Къабарты-Малкъар Республиканы 
урунуу эм социальный айнытыу министри

Устов В.Х.-Россей Федерацияны Следствие коми-
тетини Къабарты-Малкъар Республикада Следствие 
управлениясыны башчысы (ыразылыгъына кёре)

Федоров В.В.-Сюд этилгенлени терсликлерине жо-
лукъдуруу жаны бла федеральный службаны Къабар-
ты-Малкъар Республикада Управлениясыны таматасы 
(ыразылыгъына кёре)

Фиров Р.Б.-Къабарты-Малкъар Республиканы куль-
тура министрини къуллугъун толтургъан

Къабарты-Малкъар Республиканы Право бузукълукъланы   
профилактикасы жаны бла ведомствола аралы комиссиясыны 

КЪ А У У М У

Тюбешиу

Эсгериу китап чыгъарыр муратлыдыла
ниетибизни республиканы Баш-
чысы Арсен Каноков да къабыл 
кёргенди»,-дегенди Къожакъланы 
Надежда.

Андан сора да, ол айтханнга 
кёре, организациягъа юристле 
киредиле, ала репрессиялагъа 
тюшгенлеге хакъсыз консультаци-
яла бередиле. «Биз къуру малкъар 
халкъгъа угъай,азаплыкъ сынагъ-
ан къайсы миллетни келечисине 
да кёп тюрлю жаны бла болушлукъ 
этерге хазырбыз»,-деп, ол жамауат 
организация политика бла кюреш-
мегенин, аны иши  жандауурлукъ, 
жарыкъландырыу, болушлукъ 
этиу,артыкъда жаш тёлюге, бол-
гъанын   айтханды.

Жыйылыуда жамауат биригиуге 
кирген эмда анда жаш тёлюню 
юйретиу жаны бла комиссиясына 
башчылыкъ этген Ахматланы На-
зир хажи да сёлешген эди. Ол 
малкъар халкъны битеу жамауат 
организациялары биригирге керек 
болгъанларын чертгенди. 

Кесини сёзюнде юйретиу ишге,, 
культурагъа, диннге артыкъ-
да уллу эс бургъанды. «Адеп-
къылыкъ, адет-тёре бютюнда 
жаш тёлюню арасында тас бола 
баргъанлары, адамланы динни 
юсюнде экиге бёлюннгенлери 
бек жарсытады. Школлада гит-
че сабийле окъуна да тютюн 
ичгенлерин кёребиз, аман айт-
май сёлешген да жаш адам-
ланы араларында бек азды. 
Бусагъатда,мен акъыл этгенден,  
юйретиу,ангылатыу ишни къолгъа 
бек къаты алыргъа керекди. Аны 
уа сабий саддан окъуна башлар-
гъа тийишлиди»,-дегенди. 

Репрессиягъа тюшгенлени 
жамауат организациясына ки-
рирге сюйгенле 75-36-64 телефон 
номерге сёлешип, толу хапар 
билирге боллукъдула. Хасания 
элде ол ишни тамамлауну борчу 
пенсиячы Черкесланы Алийни 
бойнуна салыннганды.                   

ХОЛАЛАНЫ Марзият.

белгили назмучу эм журналистди. 
Библиотекагъа жыйылгъанла ол 
назмула окъугъанында, шум болуп 
тынгылагъандыла. «Сиз чыгъар-
маларыгъызны кёчюрмелерине 
бюсюреймисиз?» - деген соруугъа 
ол: «Хар кёчюрме – жаланда ори-
гиналны версиясыды», - дегенди. 
Сора ол тилманчла бла тюбешиу-
лерини, ала бла къалай ишлеге-
нини юсюнден айтханды. Белгили 
тилманч Лазарь Шерешевский 
Моттайланы Светланагъа: «Сизге 
тилманч керек тюйюлдю», - де-
генди: поэтесса малкъар эм орус 
тилледе жазады.

Тилни музыкасын эшите билир-
ге юйренирге онг жокъду, жалан-
да фахмулула эшитедиле аны. 

Сёзсюз, Моттайланы Светлана 
аланы санындады.

«Горянка» газетни баш редак-
тору, поэтесса, драматург Зарина 
Канукова жаш жазыучулагъа ас-
лам эс бурургъа керекди, дегенди. 
Ызы бла Геккиланы Казбекге жо-
раланнган назмусун окъугъанды.

КъМР-ни башчысыны кенгеш-
чиси Уяналаны Аминат быллай 
тюбешиулени терк-терк барды-
рыргъа керекди, дегенди. Лите-
ратура салонда чыгъармачылыкъ 
иш бла кюрешгенле жыйылыргъа 
боллукъ эдиле. 

Лидия Дигешева уа бу библио-
теканы мурдорунда тиширыуланы 
клубун ачайыкъ, дегенди. Анда 
поэзия, сурат ишлеу, музыка эм 

башха затла да болургъа бол-
лукъдула. Жыйылгъанла бу баш-
ламчылыкъгъа ыразылыкъларын 
билдиргендиле.

Тюбешиуде библиотеканы дирек-
тору Людмила Машукова малкъар 
эм къабарты тилледе китапланы 
хазна адам окъумагъанына бек 
жарсыгъанды. Ана тил жашауу-
бузда тийишли жерни алыр ючюн, 
не зат этерге керекди? Бу къыйын 
соруугъа шарт жууап бераллыкъ 
инсан болмаз. Алай хар бирибиз 
да ана тилибизде газетибизни 
окъусакъ, тюкенде китапланы 
алып башласакъ, баям, хал игиге 
тюрленир.

БАЙСЫЛАНЫ Марзият.

эди. Алай аны 1931 жылда Орта 
Азиягъа кёчюргендиле, андан сора 
элде битеу дин юйле да жабыл-
гъан эдиле. «Мени анам бек сюе 
эди элде муслийманлагъа намаз 
этерча жер ачарыбызны, Аллахха 
шукур, аны мураты бюгюн толду», 
- дегенди ол.

Къурулушну уа биринчи бу элден 
предприниматель Мурат Карданов 
башлагъан эди. Алай аны эки жыл 
мындан алгъа аманлыкъчыла 
ёлтюргендиле. «Жашым бек сюе 
эди элде межгит болурун, кеси да 
намаз этгенди, хаж къылыргъа 

хазырлана эди, алай баралмады. 
Болсада бюгюн ол сюйген иш бол-
ду», - дегенди бизге Муратны анасы 
Светлана Карданова.

Плановскоени межгитин бит-
дирирге уа «Мир» жандауурлукъ 
фондну таматасы Ахматланы На-
зир хажи болушханды. Ол оюм 
этгенден, бу объект халкъны бирик-
дирирге, игиликни, жандауурлукъ-
ну ниетлерин жаяргъа себеплик 
этерикди. «Мухаммад файгъам-
барны, Аллахны саламы анга бол-
сун, заманында межгитле халкъны 
бирикдирир мурат бла ишленип 

башлагъандыла,  адамны милле-
тине, байлыгъына, къуллугъуна да 
къарамай. Бу юй да ол борчланы 
толтурур деп ышанама. 

Алай мекямны битдирген бек 
тынч ишди, жууаплы, къыйын да 
жумуш энди башланады. Элни 
иймамы адамланы жюреклерин 
«ишлетирге», алай бла жамауатда 
аман къылыкъланы жокъ этерге  
керекди», - дегенди ол бизни бла 
ушакъда. 

Бюгюннге уа Назир хажи респу-
бликада 17 межгит ишлетгенди.  

ТИКАЛАНЫ Фатима.  

Ахыры. Аллы 1-чи бетдеди.

комплекс проектин жашауда бар-
дырыуну хайырындан билим бери-
уню качествосун кётюрюрге эмда 
окъуучуланы чыгъармачылыкъ 
хунерлерин айнытыргъа керекли 
онгла къуралгъандыла. 

Онбир окъуу кабинет дидактика 
эм цифралы предмет-методика 
материалла, кёрюмдюлю посо-
бияла бла жалчытылыннгандыла. 
Компьютер класс, интерактив 
къанга, орус тилни бла адабиятны 
тап жарашдырылгъан кабинети эм 
башха оборудование, школ автобус 
бардыла. Класслада окъуучуланы 
азлыгъы - бир устазгъа орта эсеп 
бла алты окъуучу жетеди - ала-
ны хар бири бла да энчи дерсле 
бардырыргъа окъуна онг береди. 
Тюшден сора уа - классдан тышын-
да иш-факультатив дерсле барды-
рыладыла, сабийле тюрлю-тюрлю 
кружоклагъа жюрюйдюле. 

Тынгылы педагог коллектив 
ишлейди, аланы кёбюсю бу окъуу 
юйню бошагъанладыла. Устазланы 
асламысыны иш стажлары уллуду, 
алтысыны бийик квалификация 
категориялары, аллай бирини да 
биринчи категориялары барды. 
Аланы арасында Россей Федера-
цияны халкъны жарыкъландыры-
уну отличниклери, РФ-ни битеулю 
билим бериуню сыйлы ишчиси 
бардыла. Педагогла Юсюпла-
ны Зухура, Башийланы Тамара, 
Жаппуланы Лиза, Башийланы 
Светлана, Гюлюйланы Нюржаннет, 

Жашууланы Жюзюм, Теммоланы 
Асият, Жаппуланы Тамара, Гюлюй-
ланы Жаннет, Жаппуланы Альби-
на, дагъыда башхала, сабийлеге 
билим бергенден сора  да, алада 
творчестволу башламчылыкъ 
болуруна да юйретедиле. Школда 
«Излеу» деген илму общество 
ишлейди. Окъуучуланы арасында 
предмет  олимпиадалада бла 
тюрлю-тюрлю конкурслада, ол 
санда республикалы эм битеу 
Россей даражада эришиуледе да 
ахшы кёрюмдюлеге жетишгенле 
аз тюйюлдюле. 

Педагогланы башламчы къау-
уму жарашдыргъан «Школ элни 
социокультура арасыды» деген 
комплекс программа жашауда 
бардырылады. Анда 2010-2015 
жылланы ичинде айныуну стра-
тегиясы тохташдырылгъанды. 
Сабийлени юйретиуде ата-ана-
лагъа педагог болушлукъ этиледи, 
школчуланы, жаш тёлюню, битеу 
элде жашагъанланы солууларын  
къураугъа да эс бурулады. Элни ад-
министрациясыны болушлугъуну, 
«Приэльбрусье» миллет парк, Бах-
санны нейтрино обсерватириясы, 
«Уллу-Тау» альплагерь, «Огъары 
Бахсан» чекчи застава бла къоншу-
да орналгъан миллет ремеслоланы  
арасы, культураны бла спортну 
шахар учреждениялары бла бирге 
ишлеуню хайырындан ол неда бу 
тюрлю проблемала тамамланады-
ла, окъуучуланы солуулары тийиш-

лисича къуралады.  Билим бериуню 
учреждениясы, тюзюн айтханда, 
«Школну айнытыудан элни айны-
тыугъа» деген чакъырыуну борчун 
толтурады. 

Школгъа дери бёлюм жетишим-
ли ишлеп келгенли уа он жылдан 
артыкъ болады. Ол кенгертилгенди, 
бусагъатда анда юч къауум барды. 
Алагъа 32 сабий жюрюйдю. Арт 
кезиуледе школну башчылары 
ырысхы-техника жалчытыу жаны 
бла кёп зат этгендиле. Мебель 
сатып алыннганды:сабий садха 
ундурукъла, шинтикле бла аш ото-
угъа керекли столла, актовый зал-
гъа жумушакъ креслола, методика 
кабинетге да столла. Школгъа дери 
бёлюмню жангы мекямларында 
санузеллени орнашдырыу барды-
рылгъанды. 

-Битеулю билим бериуню борчла-
рын толтуруу бла бирге,-дегенди 
школну директору Гежаланы 
Шамкъыз,-биз школчуну интел-
лект эм адеп-къылыкъ жаны бла 
юйретирге керекли тап онгланы 
къураргъа да итинебиз. Битеулю 
билим берген учрежденияладан 
ахшы билимлери болгъан эмда 
кеслерини кючлерине  ийнаннган, 
жашау жолларында ышаннгылы ат-
лам этерге юйреннген жаш адамла 
чыгъаргъа керекдиле. 

ТЕМИРЛАНЫ Анатолий.
Суратда: Огъары Бахсанны пе-

дагог эм окъуучу коллективлери.

Арт кезиуде кёчгюнчюлюкню 
сынагъанлагъа, анда кёрген къый-
ынлыкълары ючюн уллу ахча бери-
леди деп, халкъда сёз жайылгъан 
эди. Аны юсюнден толу хапар би-
лирге адамла бизни  редакциягъа 
да терк-терк сёлешедиле. Аланы 
тилеклерин толтура, КъМР-ни Баш-
чысында адамланы праволарын 
айнытыугъа себеплик этиу жаны 
бла институтларыны комиссиясы-
ны жууаплы секретары, «Алан» 
жамауат организацияны таматасы  
Беппайланы Суфияннга да жолугъ-
уп, аны бу ишни юсюнден оюмун 
билгенбиз.

Ол айтханнга кёре, бу ётюрюк 
хапарды. Боллукъ иш да тюйюлдю. 
Адамлагъа кёрген къыйынлыкъ-
лары ючюн ахча берирге деген 
статья Россейни законларында 
жокъду. Анга деп къыралда оноу 
да этилмегенди, харекет да бё-
люнмегенди. Жамауат аны тюзюн 
билирге борчлуду. Справкала 
жыйып, заманларын да къоратып 
айланыргъа керек тюйюлдю. Бек 
башы уа - умутлу болмасынла.

ОКЪУУЧУЛАНЫ ТИЛЕКЛЕРИНЕ КЁРЕ

Умут - барды, закон а - жокъду
Мынга ушагъан жалгъан бил-

дириуле чыгъа-чыгъа турадыла: 
юч-тёрт жыл мындан алда кёчгюн-
чюлюкню сынагъан таулулагъа 
Къазахстанны президенти Нурсул-
тан Назарбаев  адам башындан 
100-мингишер  сом  береди деген 
эдиле.

Таулуланы, башха миллетлени 
да олму кёчюрген эди, ахча бе-
рирге  нек къалгъанды. Бираздан 
ол ётюрюк болгъаны ачыкъланды.

- Ахча хапар жайылса,-дейди 
Беппайланы Суфиян,- адамла ий-
нанып къаладыла. Бир кере манга 
Кёнделенден тиширыу  келеди. 
Нек келгенин сорама. Ол а: «Ман-
га да юлюшюмю беригиз. Ахча 
бёлгенигизни эшитип келгенме»,-
дейди. «Да, мени  ахчам жокъду. 
Мен санга не зат берликме?»- де-
сем да, ийнанмайды.

 - Тюнене къоншуларыма бар-
гъан эдим да, анда уа тенг къызым 
уллу ахча санай тура эди. Къайдан 
чыкъгъанды ахча деп соргъаным-
да: «Беппаев юлешеди, быланы 
манга ол бергенди, - дегенди. Бу 

адам а манга андан келгенди. 
Мен а ол тиширыугъа телефон бла 
сёлешип, мен Беппаевма, санга 
къачан, къаллай бир ахча бер-
генме, къоншунг келип, менден  
ахча дау этеди деп, сордум. Ол а, 
кюлген да этип, менден кечгинлик 
да тилеп: «Ойнап айтхан эдим, ол 
а телими болгъанды аллай сёзге 
ийнаныргъа», - деп къойду.

 Назарбаев таулулагъа ахча юле-
шеди дегенлеринде да, Беппай-
ланы Суфияннга Къашхатаудан  
жетеулен келедиле. Ол ётюрюк 
болгъанын алагъа да айтханды. 
Жангы хапар жайылгъанлы да 
анга, кече-кюн демей, адамла 
сёлешгенлей турадыла.  Ол да хар 
бирине  олорам сёз болгъанын, 
андан хайыр чыкъмазлыгъын 
ангылатады.

Россейни законунда аллай ста-
тья жокъду. Европа сюд да бир 
къыралны право актларына, аны 
ич ишлерине къатышмайды, оноу 
этмейди. Ол затны  ангыларгъа 
керекди. 

Сора, баргъан заманда Рос-

сейде сюргюнде  кёрген къый-
ынлыкълары ючюн ахча тёлерге 
деп жорукъ чыкъса окъуна, аны 
алыргъа керекли къагъытланы 
жамауат организацияла угъай, 
къырал службала хазырларыкъды-
ла. Аны да билирге керекди,-дейди 
Суфиян Узейирович.

Онжетинчи ноябрьде бу ишле бла 
байламлы телевизорну юсю бла 
да билдириу этген эди Беппай улу. 
Аны юсюнден мындан арысында 
да  къырал къуллукъчула  айта-айта 
турлукъ болурла. 

Бюгюнлюкде уа адамла паспорт-
ларыны, репрессия къагъытлары-
ны копияларын алдырып, Наль-
чикни Ленин орамыны   жетинчи 
юйюне келтиредиле. Ала барысы 
да бери уллу умут бла келедиле. 
Адамлыкъ  жаны бла къарагъанда, 
айхай да, ала сюргюнде кёрген 
къыйынлыкълары ючюн не уллу  
ахчагъа  да тийишли эдиле. Алай 
бусагъатда бизни къыралда аллай  
закон жокъду.

  ОСМАНЛАНЫ Хыйса. 

Россей Федерацияны Президентини «Къырал по-
литиканы жашауда бардырыу жаны бла мадарланы 
юслеринден» 2012 жылда 7-чи майда чыгъарылгъан 
597-чи номерли Указына тийишлиликде эмда  Къа-
барты-Малкъар Республикада битеулю билим берген 
учреждениялада ишлеген педагогланы орталыкъ иш 
хакъларын республикада битеулю орталыкъ айлыкъны 
ёлчемине жетдирир мурат бла:

  1.Къабарты-Малкъар Республиканы Билим бериу эм 
илму министерствосу быллай мадарла этерге керекди:

  битеулю билим бериуде ишлеген педагогланы 
орталыкъ айлыкъларын республикада 2012 жылда 
декабрь айгъа орталыкъ иш хакъны ёлчемине тамам-
ланнган ишлени санын эм качествосун эсге алыу бла  
жетдирирге; битеулю билим берген муниципальный эм 
къырал учреждениялада ишлеген педагогланы 2012 
жылда декабрьге  хакъларын ишге кёллендирир мурат 
бла тёленнген къошакъ бюджет ахчаны ёлчемин эсге 
алыу бла тергерге.

Къабарты-Малкъар Республиканы Правительствосуну

Б У Й Р У ГЪ У
2012 жылда 14-чю декабрьде                №712-рп

2.Къабарты-Малкъар Республиканы Финансла ми-
нистерствосу  бу буйрукъну 1-чи пунктун толтуруугъа 
бюджет ахчаны юлешиннген амалына жангыдан къа-
рап, Россей Федерацияны Бюджет кодексини 217-чи 
статьясыны 3-чю пунктуна тийишлиликде Къабарты-
Малкъар Республиканы 2012 жылгъа республикалы 
бюджетини бирикдирилген бюджет тизмесине тюзе-
тиуле кийирирге борчлу этиледи.

  3.Муниципальный районланы бла шахар округланы 
жер-жерли администрациялары алагъа бойсуннган 
билим бериу учреждениялада ишлеген педагогланы 
иш хакъларын бу буйрукъну 1-чи пунктунда кёргюз-
тюлген ёлчемледе бла болжаллада кётюрюу жаны бла 
мадарла этерге тийишлидиле.

  4.Бу буйрукъ къалай толтурулгъанына контроль этиу 
Къабарты-Малкъар Республиканы Правительствосуну 
Председателини биринчи орунбасары И.Е.Марьяшны 
бойнуна салынады.

Къабарты-Малкъар Республиканы  
Правительствосуну Председателини  къуллугъун толтургъан                                               И.МАРЬЯШ.

18-чи декабрьде КъМР-да 
оператив штабны кючю бла 
операция бардырылгъанды.  
Россейни Къоркъуусузлугъуну 
Федеральный  службасыны эм 
Россейни МВД-сыны КъМР-да 
управленияларыны биригип 
ишлеулери бла бу жерли адам 
тутулгъанды. Следствиягъа  
зараны жетмесин деп аны ким 
болгъаны айтылмайды. Белгили 
болгъанына кёре, ол 2011 жылда 
майда республиканы жеринде 
банда къауумлагъа болушуп 

Операция

Бандитлени болушлукъчусу тутулгъанды
тургъанды. Аманлыкъчыланы 
сауут-саба бла жалчытханды, 
аланы барыр жерлерине элтген-
ди. Бахсан районну тийресинде 
сауутла сакъларча жерлени 
жарашдырыргъа жууаплы бол-
гъанды. Энчи белгилеп айтсакъ, 
тутулгъан адам банда къау-
умну башчыларындан бирини 
-Х.Хусиновну болушлукъчусу 
эди. Ол а федеральный излеуде 
болуп туруп, 2011 жылда ёлтю-
рюлгенди. 

Тутулгъан адамны айтыуу бла,  

оператив-излеу ишле барды-
рыла туруп, Бахсан районда 
Атажукин элде сауутла сакъ-
ланнган жер ачыкъланнганды. 
Анда АКМ-74 автомат, аны ма-
газини, кёп патрон эм кийимле 
табылгъандыла. Ол затла бары-
сы да муслийман къабырланы 
тийресинде сакъланнгандыла.

Ала экспертизагъа жиберил-
гендиле. Оператив-излеу ишле 
эм следствие андан ары барды-
рыладыла.


